
La biciclëtta büsa 
 
Am vegna in meint, teimp ad guerra, 
quant insìdi gh’er par terra ! 
T’er drè pśä la camra d’äria, 
drè la strä col ród in äria 
con la peśśa can da l’uga 
ca te lè ch’aspett cla süga, 
passa un camion, puvar,trass, 
vula via fein i sass. 
Finì al puvreri at ta sbarlüs 
gh’è un giarö propi in sal büs! 
Un bel dè la marianaśśa, 
a Giuvan l’ag vegna passa. 
Custa propì l’era bella! 
Par furtoina drè ad la sella, 
gh’era tütt al necessari, 
mastigh, peśś e genar väri. 
Ma stu gram vecc’ adess cma fäl 
seinsa l’acqua d’un canäl, 
par fä in mod diriss inuma 
duv pudì pucciä la gumma? 
Par capì duv gh’era al büs 
l’ha pruvä con un po’ da spüd 
addritüra tütta prima, 
l’äv pinsä ad pisägh insima! 
Stu gram om, cl’er cürt ad vista, 
seinsa ucciäi, cus fäl, l’insista, 
par furtoina, l’er dastein  
ca rivass l’amis Pirein 
che in poch teimp e bigna e frugna, 
l’è riessì a psä la gumma. 
Finalmeint tütt ad vuläda 
i’eran prònt pr’una pumpäda. 
Fòrsa pòmpa,fa mia finta, 
däi Giuvan ch’lè drè cl’aumeinta! 
ma pürtropp, cul c’sa sgiunfäva 
l’era inveci cul ch’pumpäva. 



Gnint da fä par vigh ill pròv 
i’hann duvì smuntäla ad nòv. 
Pirein vista la scupèrta, 
a lè rmast a bucca vèrta. 
Rob da matt di, che truväda 
al sèt Giuvan duv lè cl’arfiadä? 
Véh la peśśa al dis delüs 
a l’umm missa dapärt al büs 

